
 ў Брылях адбыўся 
 сапраўдны цуд  - 
 з цёмных нетраў   
 часу 
 і  выканкамаўскага  
 гаража  
 бела-чырвонай  
 маланкай  
 імкліва ўварвалася  
 ў спякоту  
 летняга дня  
 наша  
 бессмяротная  
 Пагоня. 
 Каб у чарговы раз 
 захінуць,  
 абудзіць памяць, 
 акрыліць памкненні, 
 паказаць накірунак. 
 Яна была,  
 ёсць,  
 будзе. 
 Заўсёды. 
 І  гэта  -  шчасце.  

     Я  -  фаталіст. Я веру ў лёс. І ведаю, што Бог заўсёды размаў- 
 ляе з намі  -  праз нашы азарэнні, натхненні, сны.  І  праз пэўныя 
 знакі,  якія перыядычна з’яўляюцца на нашых жыццёвых шляхах. 
 Трэба толькі ўбачыць гэтыя Божыя пасланні і зразумець іх... 
      Не  ведаю чаму,  але менавіта  ў  гэты дваццаць дзевяты чэр- 
 веньскі  дзень  сустрэўся  я  са старшынёй  нашага  Брылеўскага 
 сельсавета Уладзімірам Ільічом Мажоравым  у ягоным кабінеце. 
 І,  убачыўшы над старшынскай галавой цяперашні герб,  які кры- 
 вавата прытуліўся на цвіку,  успомніў,  што на гэтым самым мес- 
 цы  ў  свае часы горда ўзвышалася дзяржаўная “Пагоня”.  І само  
 сабой запыталася: “А дзе ж зараз той герб?” Рэакцыя Уладзіміра  
 Ільіча была імгненнай:   “Трэба? Пойдзем! Няхай у вашым музее  
 будзе!”  І павёў мяне ў сельсаветаўскі гараж, дзе ля сценкі ў аку-  
 ратна запакаваным выглядзе стаяла яна  -  наша “Пагоня”. Было  
 адчуванне нейкай неверагоднасці таго, што адбывалася.  І як жа  
 лёгка было несці гэтыя асвячоныя памяццю 16 кілаграмаў гіпсу!..  

     А маглі ж у свой час, пасля таго рэферэндуму, і спісаць, і спаскудзіць, і знішчыць “стары” 
герб  -  за “непатрэбнасцю”.  Але ні  ў  былога старшыні сельсавета Кацярыны Аркадзьеўны 
Новікавай, ні  ў сёняшняга брылеўскага кіраўніка нават  і  думкі такой не ўзнікла.  Таму, што 
ўсё ў руках Божых. І сёння праз гэты цудоўны знак Ён зрабіў напамін - напамін аб будучым, 
дзе  ўсіх  нас  возьмуць  пад  свае  дзяржаўныя крылы Бел-Чырвона-Белы Сцяг  і  “Пагоня”.  
Так будзе. 
                                                                                                                                Мікола ЯЦКОЎ.      

Брылеўская “Пагоня”. 

Аляксандр  
Мілінкевіч 

і  Юрась  
Губарэвіч. 

Аднадумцы

Мікола Яцкоў прэзентуе  
“Брылеўскія далягляды”. 

чэрвеня ў Магілёў завіталі 
старшыня  Аргкамітэта  па  
стварэнню Руха “За свабо- 

   ду”  Аляксандр Мілінкевіч  і ягоны  
   намеснік Юрась Губарэвіч.  На су- 
   стрэчу  з  імі  сабраліся актывісты  
   дэмакратычных арганізацый Магі- 
   лёўшчыны, каб пачуць - што такое  
   Рух  “За свабоду”,  дзеля  чаго ён 
   ствараецца, хто туды можа ўвайс- 
   ці.   А.Мілінкевіч  у сваёй прамове 
   ўсё гэта акрэсліў,  а потым шчыра 
   і  змястоўна адказаў на шматлікія 
   пытанні.  Было бачна,  што, негле- 
   дзячы  на  знешнюю стомленасць, 
   ён быў вельмі рады такой зацікаў- 
   ленасці. Тут, у гэтым асяродку, Мі- 
   лінкевіч адчуў падтрымку. І, здаец- 
                  ца, не толькі тут. У час су- 
                  стрэчы да мяне датэлефанаваўся 
                  адзін   з  кіраўнікоў  Магілёўскага  райвыканкама  і  папрасіў 
                  прыехаць да яго.  Калі  мы  ўбачыліся,  паведаміў,  што яму 
                  тэлефанавалі  з  абласнога  упраўлення юстыцыі  і  сказалі,  
                  што Яцкоў  з’яўляецца заснавальнікам (!) Руха “За свабоду” 
                  і  трэба  ўзяць  у  яго  пісьмовае  тлумачэнне  наконт гэтага.  
                  А райвыканкамаўскі начальнік адказаў так: “Я не маю права 
                  браць у Яцкова такое тлумачэнне!”. Што гэта? Лепшае ве-       
                  данне 36-га артыкула Канстытуцыі?  Ці  ўздзеянне  свежага  
                  подыху свабоды,  які  з кожным днём усё больш і больш ад-  
                  чуваецца?.. 
                                                                                        Мікола ЯЦКОЎ. 

крамя  выданняў, што  належаць  дзяржаве, існуюць  выданні  незалежныя. Але, 
шчыра кажучы,  і  яны залежаць  -  ад сумлення  і  сэрцаў  тых людзей,  якія зай- 

маюцца гэтай справай.  А справа, скажу вам, складаная,  бо  ў  наш час трэба  быць 
проста мужным,  каб мець сваё меркаванне,  якое не такое “як трэба”.  
     Незалежная прэса хоць  і  даволі шматлікая,  але  малатыражная.  Таму і ўзнікла  
думка  рэгулярна  знаёміць  чытачоў  “Брылеўскіх даляглядаў”  з  дайджэстам вар-  
тых  увагі публікацый,  што  будуць  з’яўляцца  на   т ы х   старонках.  Трэба, каб  і   
т о й  голас чуўся на нашых палетках. 
                                                                                                                                  Ала ЯЦКОВА. 

     Газета  “7 дней”  апублі- 
кавала ліст чытачкі з Мар’- 
інай Горкі,  да якой  у  госці 
прыехаў  зяць-амерыканец 

з  маці.   І вось якой убачылася ім наша “квіт- 
неючая і сінявокая”. 
     «В одном из магазином им нахамили. Фо- 
тографировались возле памятника В.И.Ле- 
нину.  Подошёл  милиционер и,  не предста-
вившись и не извинившись,   довольно грубо 
потребовал документы.  Наши гости были 
в недоумении.   Ведь  ничего противозакон-
ного  они  не  совершали.   Удалился  страж 
порядка, тоже не извинившись. Мы-то сами 
привыкли  к  такому  обращению  и  диву  не 
даёмся.  К сожалению!» 
     Не вельмі зразумела абурэнне паводзіна- 
мі  міліцыянта.   Ну,  добра,  заакіянскія  госці 
“не ў тэме”.  Думалі,  што ў Еўропу  прыехалі. 
Але ж прымаючы бок  павінен быў растлума- 
чыць гасцям,  што  паводзіць  сябе  трэба ве- 
льмі асцярожна,  бо могуць прыняць за шпіё- 
наў.   І  трэба  сказаць дзякуй таварышу мілі- 
цыянеру,  што не плюнуў,   матам не абклаў, 
дручком не прайшоўся.   Добры  чалавек  па- 
трапіўся, відаць. 

 
      Аляксей ШЭІН,  су- 
 старшыня аргкамітэту 
“Беларускай   Хрысьці- 
янскай  Дэмакратыі”: 

     “Кожны з нас дастойны свабоды.   Кожны 
з нас мае неат’емныя правы - такія, як пра- 
ва на жыццё,  працу,  свабоду сумлення,  ве- 
ры,  слова.  Гэтыя  правы  называюцца  “не- 
ат’емнымі”  таму,  што  мы  іх маем ужо ад 
нараджэння,  яны дадзеныя нам Богам ( а не 
ўладай, не ўрадам, не дзяржаўнай сістэмай) 
Не  дзяржава  дае  нам  гэтыя правы,  таму 
яна не мае права  іх  і  адбіраць. 
     Беларускія  хрысціяне  розных  канфесіяў 
апынуліся  ў  складанай  сітуацыі.   Пратэс- 

 тантаў выгналі  з  арандаваных памяшкан- 
 няў  і  спрабуюць адабраць будынкі цэркваў.  
 Каталікам  не  даюць  магчымасці будаваць  
 касцёлы.  Святароў штрафуюць ці садзяць  
 толькі за тое,  што яны правялі малітву ці 
 хрышчэнне без дазволу свецкіх уладаў.  Да- 
 шло да таго, што прынялі закон “Аб свабо- 
 дзе сумлення і рэлігійных арганізацыях”, па- 
 водле  якога нельга сабрацца дома ўтраёх,  
 каб разам пачытаць Біблію.  Вось так:  Біб- 
 лію ўтраёх чытаць нельга, а гарэлку піць -  
 калі ласка.  
     Таму і краіна наша стабільна дэградуе. 
     Каля  30%  беларускіх  мужчын хворыя на   
 тую ці  іншую  ступень алкагалізма, больш  
 за палову шлюбаў распадаюцца,  абортаў у  
 нашай краіне кожны год робіцца больш,чым 
 нараджаецца  дзяцей.  Акрамя  ўсяго, Бела- 
 русь  займае пятае (!) месца ў свеце па вы-  
 міранні  насельніцтва…     Без  моцнага  ду- 
 хоўнага, маральнага стрыжня жыццё і асо- 
 бнага чалавека, і  ўсяго народа проста раз- 
 вальваецца. 
     Такой духоўнай  і  маральнай асновай для  
 чалавека і народа з’яўляецца вера ў Бога. 
     Менавіта ў тыя гістарычныя моманты, 
 калі беларусы пачыналі жыць па-хрысціянс- 
 ку,  наша  краіна  перажывала  найвялікшыя  
 эканамічныя, палітычныя  і  культурныя ўз-  
 дымы. 
    Нельга забараняць  чалавеку верыць і ду-  
 маць! 

 
   Численность белорусов   
 на   1  апреля  составила  
 9 млн.705,2 тыс.человек. 
 С  начала текущего  года    
 численность   населения   

 республики  уменьшилась  на  9,3 тыс. чело- 
 век.   Это обусловлено тем, что число умер- 
 ших на 11 тысяч  человек  превышает число   
 родившихся. 

№ 23, 14-20.06.2007 г. 

Красавік 2007 г.  

№ 7,  май 2007 

алі  вам скажуць,  што беларускі на- 
род ваяўнічы  - не верце. Гэта нату- 
ральная  брахня.  Здаецца,  няма ў 

свеце больш міралюбівага народа,  чым  бе- 
ларусы.  У нас нават самая галоўная нацыя- 
нальная ідэя гучыць так:  “Абы не было вай- 
ны!”.  Але, негледзячы на такую генетычную 
міралюбнасць,   нас  прымушаюць  жыць  ва 
ўмовах нейкага ваеннага сюрэалізма.  І  тэр- 
міналогія  адпаведная.  Асабліва  хораша гу- 
чыць  вось  гэта слова  - “дырэктыва”.   Калі  
што  трэба рабіць,  чамусьці заўсёды атрым- 
ліваюцца бітвы  -  за ўраджай,  за эканомію і 
беражлівасць, за навядзенне парадку на зя- 
млі і г.д. Хто з кім б’ецца - невядома. А апош- 
нім часам кожныя паўгода ўсё грамчэй  і  ям-
чэй пачала стукацца літаральна ва ўсе бела-  
рускія  дзверы  новая навала  -  бітва за пад- 
піску.  Кожны  беларус  павінен  чытаць  тое,  
што трэба.  І трэба чытаць не тое, што пада- 
баецца, а тое, што скажуць начальнікі.   І  гу-
чыць  настойлівая  прапанова  з  элементамі  

лёгкага (пакуль што) выкручвання  рук  - пад-  
пісацца  на “Советскую Белоруссию”, можна  
і на “Рэспубліку” ці яшчэ на якую афіцыйную, 
і абавязкова  -  на мясцовую раёнку. О, раён-
ка  -  гэта  песня!  Не ведаю, як  у  іншых раё- 
нах,  а ў нашым Магілёўскім усё робіцца про- 
ста: старшыня райвыканкама Аляксандр Іва-
навіч Разганаў, атрымаўшы  адпаведную па- 
перу  не то  з  Мінску,  не то з аблвыканкама, 
сказаў як адрэзаў:   “На “Прыдняпроўскую ні- 
ву”  павінны   падпісацца  пяць  тысяч  чала- 
век!”  (Зараз  падпісчыкаў  раёнкі  каля трох з 
паловай тысяч).   І  пачаўся  вэрхал.  Аддзел   
ідэялагічнай  работы райвыканкама  - “на ву- 
шах” і з запасамі  валідола і валер’янкі. У ар- 
ганізацыях усё па спісу з індывідуальным па- 
дыходам да кожнага.  Нават  падышлі да мя- 
не.  І  калі я ім адказаў,  што ў нас свабодная 
краіна,  а я свабодны чалавек і ніхто не можа  
мяне прымусіць аддаваць свае грошы незра-  
зумела за што, то яны вельмі здзівіліся.  Але 
надзея іх не пакінула,  і  пачалося тэлефана-
ванне  на  наша аддзяленне сувязі.  І  пашта-
льёны, пачуўшы “У вас там жыве Яцкоў. Мы  
ніяк  не  можам прымусіць яго падпісацца на 
раёнку.   Можа  вы  паспрабуеце  яго  угава-
рыць?”, адразу, як гэта гаворыцца ў народзе, 
“выпалі ў асадак”. І паведамілі мне пра гэтыя 
намаганні.   Дарэчы, паштальёнам ў гэтай бі-  
тве   выпадае   самая   незайздросная  роля.  
Брылеўскія  атрымалі загад:  выпісаць 40 ра- 
ёнак. Як? А як хочаце, але каб было!   І  ніхто  
нічога не хоча слухаць   -  пра тое, што наро-  
ду  становіцца ўсё меней,  а  тыя, хто застаў- 
ся, ад старасці зрок згубілі, а то і наогул літа- 
ры  пазабывалі.   Ды  й  раёнка  даражэнная.  
І  плачуць тыя паштальёны,  праклінаючы гэ-  
гэтую работу і гэтае жыццё. За што ім такое?   
Навошта  ўсім  нам гэтая вайна?  Хай бы тая 
раёнка  была  “чытабельнай”  -  дык пустая ж 
газета.  Вунь  Надзея Леўчанка  са сваім “Вя- 
чэрнім  Магілёвам”  нікому  рукі  не  круціць -  
яна  робіць  цікавую газету.  І  заўсёды  мае ў 
Брылях  амаль 30 падпісчыкаў.  Можа трэба,  
каб  людзям  было  цікава?   Каб  было зада- 
вальненне  ад газеты ў руках,  ад розуму і ін-  
тэлігентнасці начальнікаў, ад прыгажосці жы- 
цця. Жыцця, у якім няма месца ніякім бітвам. 
Дзе слова “дырэктыва” заўсёды будзе чужа- 
родным.                                Мікола ЯЦКОЎ. 


